
Vendim i Këshillit të Mediave të Shkruara të Kosovës ndaj 

ankesës së Shqipe Vllasalija Mehmedi kundër Indeksonline dhe 

Ballkan.info  

 

 

Këshilli i Mediave të Shkruara të Kosovës në mbledhjen e tij 

të mbajtur më 24 nëntor 2020, shqyrtoi ankesën e Shqipe 

Vllasalija Mehmedi kundër Indeksonline dhe Ballkan.info 

lidhur me publikimin e artikujve me tituj: “Shqipe Vllasaliu 

– Drejtoresha e SHFMU “Naim Frasheri” ushtron dhunë psikike 

te mësimdhënësit dhe nxënësit! Kur do t’a shkarkojë Komuna e 

Prishtinës?”, “Drejtoresha e SHFMU “Naim Frasheri” nuk 

dëshiron nxënës me Sindromin Down”, dhe “Audio incizime: 

Stafi mësimor, sërish kundër drejtoreshës së shkollës “Naim 

Frasheri”, kërkojnë zgjidhje”, dhe mori këtë: 

 

 

 

                      V E N D I M  

  

 

 

- Ankesa miratohet. 
 

 

 



A R S Y E T I M I 

 

 

 

Ankuesi pretendon që mediat Indeksonline dhe Ballkani.info 

kanë publikuar artikujt me tituj “Shqipe Vllasaliu – 

Drejtoresha e SHFMU “Naim Frasheri” ushtron dhunë psikike te 

mësimdhënësit dhe nxënësit! Kur do t’a shkarkojë Komuna e 

Prishtinës?”, “Drejtoresha e SHFMU “Naim Frasheri” nuk 

dëshiron nxënës me Sindromin Down” i publikuar edhe ne 

Ballkani.info, dhe “Audio incizime: Stafi mësimor, sërish 

kundër drejtoreshës së shkollës “Naim Frasheri”, kërkojnë 

zgjidhje” të cilët nuk përmbush kriteret minimale të Kodit të 

Mediave të Shkruara. Sipas pretendimeve, mediat kanë shkelur 

Kreun II (Raportimi i së vërtetës) dhe Kreun IV (E drejta për 

t’u përgjigjur) të Kodit të Mediave të Shkruara. 

 

Lajmi është shkruar në media online dhe objekt i kësaj ankese 

janë tekstet e shkruara, e që rrjedhimisht ankesa është e 

lejueshme për trajtim dhe e afatshme. 

  

Pas leximit të artikujve dhe shqyrtimit të ankesës, KMShK 

gjen se ankesa është e bazuar.  

 

Ankuesja ka paraqitur ankesë për katër shkrimet të ndryshme 

në dy mediat e cekura në hyrje të këtij vendimi. Ankesa e saj 

konsiston në dy pika, pika e parë raportimi i të vërtetës dhe 

pika e dytë e drejta për t‘u përgjigjur.  

 

Nga leximi i shkrimeve shihet se mediat kanë dështuar ta 

raportojnë të vërtetën, kjo pasi që shkrimet më shumë duken 

opinione sesa shkrime të bazuara në prova dhe dëshmi në ato 

që pretendojnë mediat.  

 

Në lidhje me pikën tjetër që lidhet mos dhënien e të drejtës 

për t‘u përgjigjur edhe në këtë rast ankuesja ka të drejtë, 

pasi që është kontaktuar me të dhe nuk i është paraqitur 

mendimi i saj në shkrim.  

 

 

 



KMShK vendosi si në dispozitiv të këtij vendimi.  

 

Këshilli i Mediave të Shkruara të Kosovës 


